
Andhakakritam Vishnu Stotram

અન્ધકકૃતં વિષ્ણુસ્તોત્રમ્

અન્ધક ઉવાચ ।
જય કૃષ્ણાય હરયે વિષ્ણવે જિષ્ણવે નમઃ ।
હૃષીકેશ જગદ્ધાત્રે અચ્યુતાય મહાત્મને॥ ૧૫॥
નમઃ પઙ્કજનાભાય નમઃ પઙ્કજમાલિને ।
જનાર્દનાય શ્રીશાય શ્રીપતે પીતવાસસે॥ ૧૬॥
ગોવિન્દાય નમો નિત્યં નમો જલધિશાયિને ।
નમઃ કરાલવક્ત્રાય નરસિંહાય   નાદિને॥ ૧૭॥
શાર્ઙ્ગિણે  સિતવર્ણાય શઙ્ખચક્રગદાભૃતે ।
નમો વામનરૂપાય યજ્ઞરૂપાય તે નમઃ॥ ૧૮॥
નમો વરાહરૂપાય ક્રાન્તલોકત્રયાય ચ ।
વ્યાપ્તાશેષદિગન્તાય કેશવાય નમો નમઃ॥ ૧૯॥
વાસુદેવ નમસ્તુભ્યં નમઃ કૈટભનાશિને ।
લક્ષ્મ્યાલય સુરશ્રેષ્ઠ નમસ્તે સુરનાયક॥ ૨૦॥
વિષ્ણોર્દેવાધિદેવસ્ય પ્રણામં યેઽપિ કુર્વતે ।
પ્રજાપતેર્જગદ્ધાતુસ્તેષામપિ નમામ્યહમ્॥ ૨૧॥
સમસ્તભૂતદેવસ્ય વાસુદેવસ્ય ધીમતઃ ।
પ્રણામં યે પ્રકુર્વન્તિ તેષામપિ નમામ્યહમ્॥ ૨૨॥
તસ્ય યજ્ઞવરાહસ્ય વિષ્ણોરમિતતેજસઃ ।
પ્રણામં યે પ્રકુર્વન્તિ તેષામપિ નમામ્યહમ્॥ ૨૩॥
ગુણાનાં હિ નિધાનાય નમસ્તેઽસ્તુ પુનઃપુનઃ ।
કારુણ્યામ્બુનિધે દેવ સર્વભક્તિપ્રિયાય ચ॥ ૨૪॥
ઇતિ શ્રીસ્કન્દપુરાણે આવન્ત્યખણ્ડે રેવાખણ્ડે અષ્ટચત્વારિંશા  - ધ્યાયાન્તર્ગતં

અન્ધકકૃતં વિષ્ણુસ્તોત્રં સમાપ્તમ્ ।
સ્કન્દપુરાણ ।આવન્ત્યખણ્ડ । રેવાખણ્ડ । અધ્યાય ૪૮/૧૫-૨૪॥

skandapurANa . AvantyakhaNDa . revAkhaNDa . adhyAya 48/15-24..

Proofread by PSA Easwaran

Andhakakritam Vishnu Stotram

pdf was typeset on July 6, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

